
యీకమలము వ్రాలె నిది చూచి నేను

నీకూర్మి తమ్ముని నీరజమ్ములకుఁ

బనిచితి చనియె నాబలశౌర్యధనుఁడు, 595

అనఘ న న్నిటకుఁ బొ మ్మనిన వచ్చితిని!

అనిన చింతించి యా యమతనూభవుఁడు




ధర్మతనయ ఘటోత్కచుల సంభాషణలు






ఘనశౌర్యనిధి ఘటోత్కచుఁ జూచి పలికె.

దనుజాధినాథ మీతండ్రి దానొంటిఁ

జనుచుండ యక్ష రాక్షససిద్ధసాధ్య 
600

గరుడగంధర్వశేఖరు లెల్లయెడల

జరియింతు రివ్వని సౌవర్ణ జలజ

ములు దెచ్చు టేరీతి! మోస మే మగునొ!

ఎలమి నచ్చటఁ గావ లెవ్వ రున్నారొ!

తలఁకెద మీయయ్య తడ వాలసించె 
605

కలహంబు బహుళంబుగాఁ గల్గె నేమో!

అచ్చటి కరిగి నీ వామేలువార్తఁ

దెచ్చిన నామది దిగులు దీరెడిని

